Ա Մ Փ Ո Փ Ա Թ Ե Ր Թ
«Շրջակա միջավայրի աղտոտվածության բարձր մակարդակ ունեցող տարածքներում (այդ թվում՝ հանքավայրերին հարող) մշտադիտարկման և մշտադիտարկման  արդյունքների մշակման կարգը հաստատելու մասին»  ՀՀ կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արտակարգ իրավիճակների

նախարար

13.11.2014թ.

թիվ 1/06.1/10930-14 գրություն
	Առարկություններ և առաջարկություններ չկան
	
	

	ՀՀ ֆինանսների նախարար 18.11.2014թ. թիվ

01/83-3/20441-14
գրություն
	1. Նախագծի 1-ին կետով հաստատվող «Շրջակա միջավայրի աղտոտվածության բարձր մակարդակ ունեցող տարածքներում (այդ թվում՝ հանքավայրերին հարող) մշտադիտարկման և մշտադիտարկման արդյունքների տրամադրման կարգը» հավելվածի (այսուհետ` Հավելված) 1-ին, 3-րդ, 10-ից 13-րդ կետերում անհրաժեշտ է «անմիջապես ներկայացվում են» և «տրամադրվում է անմիջապես» արտահայտությունները հստակեցնել` սահմանելով ծանուցումների համար կոնկրետ ժամկետներ, քանի որ Նախագծից պարզ չէ, թե ինչ չափանիշների հիման վրա են դրանք որոշվելու: Այս առումով, Նախագծի նշված կետերը չեն համապատասխանում իրավական որոշակիության սկզբունքին, այսինքն`  ձևակերպված չեն բավարար աստիճանի հստակությամբ:

2. Անհրաժեշտ է նաև Հավելվածի 3-րդ կետով նախատեսված ժամկետները համապատասխանեցնել Հավելվածի 9-րդ և 11-րդ կետերով նախատեսված ժամկետներին: 
	1.Առաջարկությունը  ընդունվել է, նախագծում կատարվել են համապատասխան փոփոխություններ
2.Առաջարկությունը  ընդունվել է, նախագծում կատարվել են համապատասխան փոփոխություններ:
	1. Նախագծի հավելվածի «անմիջապես ներկայացվում են» և «տրամադրվում է անմիջապես» արտահայտությունները փոխարինվել են «24 ժամվա ընթացքում» արտահայտությամբ:
2. Նախագծի հավելվածի 9, 10, 11 և 12-րդ կետերը հանվել են, իսկ 3-րդ կետը լրամշակվել է:

	ՀՀ բնապահպանության նախարար

05.02.2015թ. թիվ 1/04.3/10168-15 գրություն
	   Առարկություններ և առաջարկություններ չկան
	
	Աշխատանքային կարգով քննարկվել է ՀՀ բնապահպանության նախարարության հետ, ներկայացված առաջարկությունների հիման վրա կատարվել են փոփոխություններ, որից հետո՝ դիտողություններ և առաջարկություններ չկան


	ՀՀ տարածքային կառավարման  նախարարի պաշտոնակատար 24.11.2014թ.

թիվ 

01/16/6331-14

գրություն
	1. Նախագծով հաստատվող կարգի 3-րդ կետը խմբագրել՝ մշտա​դի​տարկ​ման իրականացման կետերի և գործոնների ընտրության, մշտադիտարկման արդյունքների մասին ընթացիկ տեղեկատվությունը տրամադրել նաև համապատասխան մարզպետարանին, իսկ վտանգի հայտնաբերման դեպքում` նաև համայնքի ղեկավարին:
	1.Առաջարկությունն ընդունվել է, կատարվել են համապատասխան փոփոխություններ: 

	1. Նախագծի 3-րդ կետը լրամշակվել է:

	ՀՀ արդարադատության 

Նախարարություն

19.12.2014թ.

01/14/10138-14

գրություն
	1. նախագծի վերնագիրն ու 1-ին կետն անհրաժեշտ է խմբագրել` համապատասխանեցնելով ՀՀ կառավարության 2014 թվականի փետրվարի 27-ի թիվ 303-Ն որոշմամբ հաստատված հավելվածի 99-րդ կետի պահանջներին, որոնց համաձայն անհրաժեշտ է մշակել արդյունավետ գործող մեխանիզմներ շրջակա միջավայրի աղտոտվածության բարձր մակարդակ ունեցող (մասնավորապես՝ հանքավայրերին հարող)  տարածքներում մշտադիտարկման համար, այլ ոչ թե մշտադիտարկման արդյունավետ գործող մեխանիզմների ապահովման կարգ:

2. Հավելվածի 1-ին կետում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «մեխանիզմների ապահովման կարգը» բառերը փոխարինել «մեխանիզմների հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:

3.  նախագծի նախաբանում անհրաժեշտ է նշել ՀՀ կառավարության 2014 թվականի փետրվարի 27-ի թիվ 303-Ն որոշման կրճատ անվանումը` համաձայն ,,Իրավական ակտերի մասին,, ՀՀ օրենքի 43-րդ հոդվածի պահանջների:
4. Հավելվածի 8-րդ կետում անհրաժեշտ է բացել «ՍԹԱ» հապավումը` համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
	1.Առաջարկությունն ընդունվել է, կատարվել են համապատասխան փոփոխություններ: 

2. Առաջարկությունն ընդունվել է, կատարվել են համապատասխան փոփոխություններ:
3.  Առաջարկությունն ընդունվել է, կատարվել են համապատասխան փոփոխություններ:

4. Կատարվել են համապատասխան փոփոխություններ: 
	1. նախագծի վերնագիրն ու 
1-ին կետն խմբագրվել են:
2.նախագծի հավելվածի 1-ին կետը խմբագրվել է:

5. նախագծի նախաբանում  նշվել է ՀՀ կառավարության 2014 թվականի փետրվարի 27-ի թիվ 303-Ն որոշման կրճատ անվանումը: 
4. Հավելվածի 8-րդ կետում  բացվել է ,,ՍԹԱ,, հապավումը

	ՀՀ էներգետիկայի և բնական պաշարների նախարարություն

22.01.2015թ. թիվ 01/24.01/222-15 գրություն
	Առարկություններ և առաջարկություններ չկան
	
	

	ՀՀ կառավարությանն առըթեր միջուկային անվտանգության պետական կոմիտե

21.01.2015թ թիվ 5/1182-15 գրություն
	Առարկություններ և առաջարկություններ չկան
	
	

	ՀՀ արդարադատության 

Նախարարություն
04.03.2015թ.

02/14/2350-15 

գրություն
	1. նախագծի հավելվածի 2-րդ կետի 2-րդ ենթակետի «բ» պարբերությամբ նախատեսված է, որ տարածքներում (մասնավորապես հանքավայրերին հարող) շրջակա միջավայրի աղտոտվածության մշտադիտարկումը ընդգրկում է ՀՀ կառավարության 2008 թվականի հոկտեմբերի 16-ի N 1186-Ն որոշմամբ սահմանված մշտադիտարկումները: Մինչդեռ ՀՀ կառավարության հիշյալ որոշման մեջ խոսքը գնում է դիտարկումների իրականացման ու դրա մասին իրազեկման մասին: Այդ առումով նախագծի վերը նշված ձևակերպումներն անհրաժեշտ է վերանայել:

2. Նախագծի հավելվածի 4-րդ կետի համաձայն` ՀՀ բնապահպանության նախարարության կողմից ՀՀ կառավարության 2013 թվականի հունվարի 10-ի թիվ 22-Ն որոշմամբ սահմանված օգտակար հանածոների արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի և դրանց հարակից համայնքների բնակչության անվտանգության ու առողջության ապահովման նպատակով ՀՀ առողջապահության նախարարություն հաղորդվող մշտադիտարկումների տեղեկատվությունը պետք է պարտադիր ընդգրկի նույն կետի 1-ից 3-րդ ենթակետերով նախատեսված տեղեկությունները: Մինչդեռ հարկ է նկատել, որ վերոհիշյալ ենթակետերով նախատեսված տեղեկությունների հետ կապված հարաբերություններն արդեն իսկ կարգավորված են ՀՀ կառավարության 2013 թվականի հունվարի 10-ի թիվ 22-Ն որոշման 5-րդ կետով: Մասնավորապես նշված կետի համաձայն` մշտադիտարկումների իրականացման հիմնական նպատակն է ստանալ տեղեկատվություն փակված հանքի, արդյունահանման արդյունքում առաջացած արտադրական լցակույտերի տարածքի երկրաբանական միջավայրի, հիդրոերկրաբանական և ինժեներաերկրաբանական պայմանների փոփոխության մասին: Միաժամանակ որոշման 12-րդ կետի համաձայն` մշտադիտարկումների իրականացման արդյունքները տարեկան կտրվածքով ամփոփվում են լիազոր մարմնի կողմից և եռամսյա ժամկետում ներկայացվում են նաև Հայաստանի Հանրապետության առողջապահության նախարարություն:  

3.Նախագծի հավելվածի 5-րդ կետով նախատեսված է, որ ՀՀ բնապահպանության նախարարության կողմից մթնոլորտի գերնորմատիվային աղտոտվածության վիճակի կանխատեսման, ազդարարման և արձագանքման նպատակով կատարված դիտարկումներն ու դրանց մասին Հայաստանի Հանրապետության առողջապահության նախարարություն իրազեկումն իրականացվում է նաև մթնոլորտում ցանկացած աղտոտման աղբյուրից վնասակար արտանետումների հետևանքով անբարենպաստ օդերևութաբանական պայմանների մասին: Մինչդեռ հարկ է նկատել, որ Հայաստանի Հանրապետության կառավարության 2008 թվականի հոկտեմբերի 16-ի N 1186-Ն որոշմամբ սահմանված է մթնոլորտի գերնորմատիվային աղտոտվածության, կլիմայի փոփոխության և օզոնային շերտի վիճակի հետ կապված ինչպես անբարենպաստ, այնպես էլ վտանգավոր և արտակարգ իրավիճակի առկայություն: Հետևաբար` պարզ չէ, թե ինչու է ՀՀ բնապահպանության նախարարության կողմից ՀՀ առողջապահության նախարարություն իրազեկումն իրականացվում միայն անբարենպաստ օդերևութաբանական պայմանների մասով: Այդ առումով նախագծի հիշյալ կետն անհրաժեշտ է հստակեցնել: 





4) 4.Հարկ է նշել, որ ներկայացված նախագծով նախատեսվում է հաստատել ՀՀ շրջակա միջավայրի աղտոտվածության բարձր մակարդակ ունեցող (մասնավորապես հանքավայրերին հարող) տարածքներում մշտադիտարկման կարգը: Կարգի հաստատումը, համաձայն նախագծի նախաբանի և հիմնավորման, բխում է ՀՀ կառավարության 2014 թվականի փետրվարի 27-ի N 303-Ն որոշմամբ հաստատված մարդու իրավունքների պաշտպանության ազգային ռազմավարու​թյունից բխող միջոցառումների ծրագրի 99-րդ կետից: Մինչդեռ ՀՀ կառավարության նշված որոշման 99-րդ կետով ՀՀ առողջապահության և բնապահպանության նախարարություններին հանձնարարվել է մշակել արդյունավետ գործող մեխանիզմներ շրջակա միջավայրի աղտոտվածության բարձր մակարդակ ունեցող (մասնավորապես, հանքավայրերին հարող) տարածքներում մշտադիտարկման համար: Հետևում է, որ ՀՀ կառավարության 2014 թվականի փետրվարի 27-ի թիվ 303-Ն որոշումից անմիջականորեն չի բխում համապատասխան տարածքներում մշտադիտարկման կարգ սահմանելու պահանջ: Բացի այդ` նշենք, որ ներկայացված որոշման մեջ հղում կատարված ՀՀ կառավարության գրեթե բոլոր որոշումներն արդեն իսկ նախատեսում են մշտադիտարկման կամ դիտարկման իրականացում, և տվյալ դեպքում խոսքը պետք է գնար միայն համապատասխան մշտադիտարկումներն արդյունավետ դարձնելու մասին:





	1. Առաջարկությունն ընդունվել է, կատարվել են համապատասխան փոփոխություններ:

2. Ընդունվել է մասնակի:
3.Առաջարկությունն ընդունվել է, կատարվել են համապատասխան փոփոխություններ:

4.Ընդունվել է մասնակի
	1. հավելվածի 2-րդ կետի 2-րդ ենթակետի «բ» պարբերությունում կատարված են փոփոխություններ

2. նախագծի հավելվածի 2-րդ կետի 3-րդ ա. ենթակետում ավելացվել է առողջության ապահովման տեսանկյունից վտանգավոր իրավիճակների տեսակները: 3-րդ կետից հանվել է «(հանքերի փակումից հետո նաև՝ օգտակար հանածոների արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի)» արտահայտությունը: Ինչ վերաբերում է ՀՀ կառավարության 2013 թվականի հունվարի 10-ի թիվ 22-Ն որոշման  5-րդ կետին, ապա տվյալ կետում սահմանված տեղեկատվության մի մասը, օրինակ՝  «երկրաբանական միջավայրի, հիդրո-երկրաբանական և ինժեներաերկրաբանական գործընթացների պայմանների փոփոխությունները» նեղ մասնագիտական հարցեր են և դուրս են ՀՀ առողջապահության նախարարության գործառույթների շրջանակներից, ինչից ելնելով նախագծի 4-րդ կետում հստակ նշվել է տեղեկատվության տեսակները, որոնք կարող են անմիջապես  ազդել կամ ռիսկային լինել մարդու առողջության համար:

 

3. Նախագծի 2-րդ կետի 3-րդ ենթակետի «բ» պարբերությունում և 5-րդ կետում ավելացվել է «վտանգավոր և արտակարգ» բառերը:
4. Շրջակա միջավայրի աղտոտվածության բարձր մակարդակ ունեցող (մասնավորապես, հանքավայրերին հարող) տարածքներում մշտադիտարկման համար արդյունավետ գործող մեխանիզմները  պետք է ներառեն մթնոլորտային օդի, բաց ջրամբարների ջրի, հողի, շրջակա միջավայրի ճառագայթային մշտադիտարկումների  նպատակաուղղված իրականացումը՝ հիմնված մոնիտորինգի ցուցանիշների և կետերի ճիշտ ընտրության, արդյունքների վերլուծության և տեղեկատվության փոխանակման վրա, ինչը ներկայում հանրապետությունում բացակայում է, քանի որ գործող օրենսդրությունը չի սահմանում շրջակա միջավայրի  աղտոտվածության մշտա​դի​տարկ​ումների տեսակները և շրջանակները՝ ելնելով առողջության վրա ազդեցության հնարավոր ռիսկերից և առկա փաստերից, չի նախատեսում արձանագրված խախտումների վերաբերյալ տեղեկատվության փոխանակում, մշտադիտարկումների արդյունքների համադրում բնակչության առողջության հետ: Նշվածը ներկայում բացակայում է կամ սահմանված է մասնակիորեն, մասնավորապես ՀՀ կառավարության 16.10.2008թ. N1186-Ն որոշմամբ նախատեսվում է ՀՀ առողջապահության նախարարությանը տեղեկացնել միայն ավտոտրասպորտից մթնոլորտում վնասակար արտանետումների համար անբարենպաստ օդերևութաբանական պայմանների և օզոնային շերտի վիճակով պայմանավորված ուլտրամանուշակագույն ճառագայթման անբարենպաստ, վտանգավոր և արտակարգ մակարդակների կանխատեսման կամ գրանցման մասին:
Ելնելով նշվածից մշակվել է նշված ՀՀ կառավարության որոշման նախագիծը, որի վերնագիրը լրամշակվել է ՝ ավելացնել է «տեղեկատվության փոխանակման» բառերը, հաշվի առնելով, որ նախագծի հավելվածում կան բազմաթիվ դրույթներ տեղեկատվության փոխանակման վերաբերյալ և հավելվածի 2-րդ կետով սահմանվում է, որ մշտա​դի​տարկ​ման  արդյունավետ գործող մեխանիզմ է հանդիսանում շրջակա միջավայրի աղտոտվածության բարձր մակարդակ ունեցող (մասնավորապես հանքա​վայրերին հարող) տարածքներում մշտա​դի​տարկ​ման արդյունավետ կազմակերպումը՝ մշտա​դի​տարկ​ման կետերի և հետազոտման տեսակների նպատակային ընտրությունը, դրա վերաբերյալ պարբերաբար, իսկ անհրաժեշտության դեպքում՝ անմիջապես տեղեկատվության փոխանակումը: Միաժամանակ Հավելվածի 6-րդ կետում ավելացվել է նոր պարբերություն՝ որը լրացնում է մթնոլորտի մոնիտորինգի կետերի ընտրության արդեն իսկ գոյություն ունեցող կարգը:


